Risalah Maklumat Ubat untuk Pengguna(RiMUP)

HYPERSOR TABLET

Metoprolol tartrate 100mg

Apakah kegunaan Hypersor

Untuk rawatan sakit dada dan penyakit
darah tinggi, dan rawatan profilaktik
serangan jantung.

Bagaimana Hypersor berfungsi
Metoprolol mempunyai sifat menghalang
kesakitan jantung dan pengurangan tekanan
darah. Kesan penghalangnya adalah akibat
pengurangan keperluan oksigen otot
jantung dan kesan pengurangan tekanan
darah adalah akibat pengurangan keluaran
jantung, pengurangan aliran keluar ke
saluran darah pinggiran dan rencatan
pengeluaran enzim renin oleh ginjal.

Sebelum mengambil Hypersor

Bila tidak boleh mengambil

Metoprolol menyebabkan denyutan jantung
perlahan, tanda gangguan aliran arteri
pinggiran dan reaksi alergi serius, yang
menyebabkan kerumitan bernafas atau
pening. Perlu dijaga untuk pesakit dengan
alergi atau depresi mental, asma, kegagalan
jantung kongestif, hipoglisemia,
ketidaksempurnaan serius fungsi hati dan
ginjal.

Sebelum mula mengambil

Beritahu doktor jika jelas terdapat
kegagalan jantung atau kadar denyutan
jantung kurang daripada 45 denyutan/min
dan masalah darah serius kaki dan tangan,
Alahan kepada metoprolol atau ubat
penghalang beta lain. Berhati-hati semasa
mengendalikan kerja-kerja yang
memerlukan perhatian kerana
kemungkinan berlakunya pening.

Jika mengambil ubat-ubat lain
Penggunaan serentak dengan anestetik am
mungkin meningkatkan risiko depresi otot
jantung dan tekanan darah rendah.
Penggunaan bersama agen penyekat
terusan kalsium atau klonidin mungkin
meningkatkan kesan antihipersensitif.
Terapi bersama dengan amina
simpatomimetik dengan aktiviti rangsangan
adrenergik beta mungkin mengakibatkan
rencatan salingan kesan terapeutik.

Cimetidine mungkin meningkatkan kesan
metoprolol kerana peningkatan kepekatan
darah akibat rencatan enzim hepatik dan
pengurangan aliran darah hepatik.

Cara menggunakan Hypersor

Berapa banyak harus diambil

Dewasa: Antianginal: oral, biasanya
metoprolol 50 - 100mg dua atau tiga kali
sehari. Antihipertensif: Oral, mulanya 100
mg setiap hari dalam dos tunggal atau
terbahagi, dos ditingkatkan dalam kala
seminggu, sehingga ke jumlah 450mg
setiap hari, jika perlu.

Bila perlu diambil
Ambil metoprolol mengikut arahan oleh
doktor.

Berapa lama perlu diambil
Perlu mengikut nasihat doktor atau ahli
farmasi.

Jika terlupa mengambil
Jangan mengambil dos berganda sebagai
gantian dos yang terlepas.

Jika mengambil berlebihan(terlebih dos)
Tanda-tanda lebihan dos ialah denyutan
jantung perlahan, hipotensi, kerumitan
bernafas, kegagalan jantung, warna
kebiruan kuku atau tapak tangan dan
kekejangan. Perlu dapatkan rawatan segera
doktor jikalau terdapat tanda-tanda terlebih
dos.

Semasa menggunakan Hypersor
Perkara yang perlu dilakukan

Beritahu doktor ubat yang sedang diambil.
Dapatkan nasihat doktor sebelum hentikan
pengambilan ubat, pengurangan dos perlu
dilakukan secara beransuran.

Perkara yang tidak boleh dilakukan
Pengambilan ubat mestilah seperti yang
diarahkan.

Perkara yang perlu diberi perhatian
Beritahu doktor jikalau hamil atau
penyusuan semasa rawatan, metoprolol
tidak boleh diambil tanpa arahan doktor.
Ini adalah kerana tiada maklumat mengenai
risiko kepada bayi dalam kandungan.

Kesan-kesan sampingan

Paling biasa adalah keletihan, gangguan
perut-usus (loya, muntah atau sakit
abdomen) dan gangguan tidur. Kesan
jantung yang dilaporkan seperti denyutan
jantung perlahan, tekanan darah rendah,
kegagalan jantung, terasa denyutan nadi,
denyutan jantung tak teratur adalah jarang,
Aliran darah ke jari tangan dan kaki kurang
menyebabkan rasa kebas dan pucat,

bengkak pinggiran and sakit bawah
jantung. Ruam kulit dan antibodi positif
anti-nuklear (tiada kaitan dengan SLE)
jarang berlaku, sensitif cahaya, peluh dan
keguguran rambut pernah dilaporkan.
Kerumitan bernafas, iritasi hidung dan
tambahan berat badan, pengurangan
platelet menyebabkan peningkatan risiko
pendarahan atau lebam, gangguan
penglihatan, konjunktivitis, desiran telinga
dan mata kering. Depresi mental, kurang
upaya seks, pening, lemah, sakit kepala,
denyutan jantung tak teratur, penat, peluh,
dan kegigilan pernah berlaku.

Anda boleh melaporkan sebarang kesan
sampingan atau kesan advers ubat terus
kepada Pusat Pemantauan Kesan Advers
Ubat Kebangsaan melalui No. Tel:03-
78835550, atau laman web
npra.moh.gov.my (Public — Reporting
Medicinal Problems / Side Effects / AEFI /
Vaccine Safety).

Cara penyimpanan dan pelupusan
Hypersor

Penyimpanan

Simpan di tempat yang dingin dan kering,
bawah 30°C. Jauhkan dari cahaya. Jauhkan
dari kanak-kanak.

Pelupusan
Dapatkan nasihat ahli farmasi cara

pelupusan ubat yang ingin dibuang.

Maklumat lanjut

Rupa dan warna produk

Tablet putih, bulat, rata dan permukaan atas
skor.

Bahan-bahan kandungan

laktos monohidrat, tepung jagung,
polivinilpirolidon, magnesium stearat,
dan silicon dioxida.

MAL NO
MAL19930048AZ

Pengilang dan Pemegang Pendaftaran

Prime Pharmaceutical Sdn. Bhd.

1505, Lorong Perusahaan Utama 1
Taman Perindustrian Bukit Tengah
14000 Bukit Mertajam, Pulau Pinang,
Malaysia.

